
Ushbu o ‘quv qo ‘llanma maktabgacha va boshlang‘ich sinf o‘quvchilariga
ingliz tilini o‘rgatish kasbiy malakalarini shakllantirish magsadini amalga
oshirishga xizmat qiladi. Qo‘llanmada keltirilgan materiallar “Chet tillarni
o‘rganish tizimini yanada takomillashtirish chora-tadbirlari to‘g‘risida”gi PQ 1875
va “Xorijiy tillarni o‘rganishni ommalashtirish faoliyatini sifat jihatidan yangi
bosgichga olib chigish chora-tadbirlari to‘g‘risida”gi PQ 5117-sonli garori hamda
O ‘zbekiston Respublikasi Vazirlar Mahkamasining 2015 yil 25 martdagi
“Umumta’lim muassasalarining chet tillar o‘qituvchilari malakasini va kasb
mahoratini oshirishga doir qo‘shimcha chora-tadbirlar to‘g‘risida”gi 67-son
qarorida belgilangan vazifalar ijrosini ta’minlash maqsadida yaratilgan bo‘lib,
bo‘lajak chet tili o‘qituvchisiga zamonaviy pedagogik va axborot-kommunikatsiya
texnologiyalaridan foydalanib chet tillarni o‘rgatish, o‘rganilgan bilim,
ko‘nikmalarni mustaqil ravishda amalda qo‘llashga va baholashga o‘rgatish
usullarini o‘rgatadi.

Qo‘llanma oliy ta’limning Filologiya va tillarni o‘qitish (ingliz tili) ta’lim
yo‘nalishi IV bosqich bakalavriat talabalari uchun mo‘ljallangan. Ushbu
qo‘llanmada erta yoshda chet tili o‘qitishning ahamiyati, xorijiy til o‘qitishning
magsad va vazifalari, bolalarning til gabul gilish hamda psixologik xususiyatlari,
xorijiy tilni o‘qitishning kommunikativ, interfaol, TBLT (Task-based Language
Teaching) hamda TPR (Total Physical Response) kabi zamonaviy yondashuvlari,
bolalarda lingvistik bilim va til ko‘nikmalarini shakllantirish usullari, chet tili
darsini tashkil etishda o‘yinlar, vizual vositalar, hikoya va qo‘shiglar

integratsiyasining o‘rni bo‘yicha nazariy bilimlar berilgan.

Mazkur qo‘llanma boshlang‘ich sinflarda chet tili o‘qitish metodikasini
o‘rgatuvchi bo‘lajak o‘qituvchilar, pedagogika yo‘nalishida tahsil olayotgan

talabalar va metodistlar uchun muhim nazariy-amaliy manba bo‘lib xizmat qgiladi.

